
Vendim i Këshillit të Mediave të Shkruara të Kosovës ndaj 

ankesës së Isuf Zekaj kundër Insajderi 

 

 

Këshilli i Mediave të Shkruara të Kosovës në mbledhjen e tij 

të mbajtur më 01 mars 2023, shqyrtoi ankesën e dërguar nga 

Isuf Zekaj kundër Insajderi lidhur me publikimin e shkrimit 

me titull “E ka qelë dollapin, unë i kam lan nihere 100 tani 

300 euro”, rrëfimi i qytetarit për kirurgun Isuf Zekaj”, dhe 

mori këtë 

- Ankesa miratohet pjesërisht. 

 

 

 

 

 

 



 

 

                      

                      A R S Y E T I M I 

 

 

 

Media ka publikuar një lajm me titull “E ka qelë dollapin, 

unë i kam lan nihere 100 tani 300 euro”, rrëfimi i qytetarit 

për kirurgun Isuf Zekaj”, me pretendimin se artikulli bie në 

kundërshtim me kapitujt V(personat e përfshirë në incidente, 

aksidente të arrestuar apo të akuzuar për vepra penale), IV 

(e drejta për t’u përgjigjur) dhe VII (privatësia) të Kodit 

të Mediave.  

 

Lajmi është shkruar në gazetë online dhe objekt i kësaj ankese 

është teksti i shkruar, e që rrjedhimisht ankesa është e 

afatshme.  

 

Pas leximit të ankesës KMShK gjen se ankesa është e bazuar 

pjesërisht. Pra, miratohet pjesërisht. 

 

KMShK pas leximit të ankesës dhe pretendimeve të saj, si dhe 

shkrimit të publikuar nga media, gjen se shkrimi nuk është në 

kundërshtim me Kapitullin V të Kodit të Mediave, pasi që media 

raporton mbi atë që dëshmitari ka treguar mbi ngjarjen. Media 

e ka për obligim që në rastin e tillë të njoftojë publikun 

mbi atë që është deklaruar. Andaj ankesa në këtë pikë është 

e pabazuar. 

  

Në lidhje me shkeljen e pretenduar të Kapitullit IV të Kodit 

të Mediave, KMShK gjen se në këtë pikë media ka shkelur Kodin 

e Mediave, pasi që në asnjë formë nuk është përpjekur që ta 

kontaktojë palën tjetër, në këtë rast ankuesin. Është obligim 

i mediave që për temat, të cilat janë duke trajtuar dhe që 

janë kontradiktore, aq më tepër tema në të cilat trajtohen 

dyshimet se dikush mund të ketë kryer vepër penale, duhet të 

merret ose të paktën të provohet të merret edhe mendimi i tij 

ose i përfaqësuesit të tij. Andaj në lidhje me pikën e dytë, 

KMShK e gjen si të bazuar ankesën. 

 

Në lidhje me pikën e tretë apo çështjen e privatësisë, KMShK 

gjen se shkrimi bashkë me fotografinë e publikuar nuk është 

në kundërshtim me Kapitullin VII të Kodit të Mediave, pasi që 

medias nuk i është dashur të gjurmojë mbi ankuesin, por 

fotografinë e tij e ka marrë nga rrjeti social Facebook. Fakti 



që në rrjetin social Facebook ankuesi ka lënë qasje të plotë 

për të gjithë, nënkupton se me vetëdëshirë i është ekspozuar 

publikut me fotografinë e tij. Andaj ankesa në këtë pikë është 

e pabazuar.  

 

 

 

Andaj, KMShK vendos që ankesa të miratohet pjesërisht. 

 

 

 

 

 

 

Këshilli i Mediave të Shkruara të Kosovës 


